
 გარდაბნის გამწმენდ ნაგებობებზე ჩამდინარე წყლები გაწმენდის შემდეგ გამყვანი არხით გაედინებიან მდ. მტკვრის მიმართულებით, ხოლო შემდგომში განმანაწილებელი საკნიდან არსებული გამფრქვევი სისტემის საშუალებით ჩაედინებიან მდ. მტკვარში.
სატენდერო დავალების თანახმად უნდა ჩატარდეს ჩამდინარე წყლების მდ. მტკვარში გამფრქვევი სისტემის აღდგენითი სამუშაოები და  განმანაწილებელ საკანში მოეწყოს ჩამკეტი ფარები(შიბერები). 
არსებული გამფრქვევი სისტემა მოწყობილია შემდეგი სახით: განმანაწილებელი საკნიდან მდ. მტკვრის კალაპოტის დაახლოებით შუა წელამდე( 450-500 მ-დე) ჩაწყობილია რვა 1400 მმ-ანი ფოლადის მილი, რომლებიც შემდეგ მდ. მტკვრის კალაპოტის ფსკერზე გადადიან ვერტიკალურ მდგომარეობაში L=5-5.5 მ, D=1000 მმ., ხოლო შემდგომში სპეციალური მფრქვევანების საშუალებით(1000 მმx500 მმ) მდ. მტკვრის მიმართულებით ხდება ჩამდინარე წყლების ჩადინება(იხ. დანართი: გამფრქვევი სისტემა). ამჟამად არსებული სისტემა არ ფუნქციონირებს(ნაწილობრივ მხოლოდ სამი ხაზი). როგორც დაკვირვებებმა გვიჩვენა, სისტემის ზოგიერთი მონაკვეთი გაბიდნულია(დალექილია)(იხ. სურათები 1,2,3). საჭიროა ქსელს ჩაუტარდეს რევიზია  და დალექილი მონაკვეთების გაწმენდითი სამუშაოები.
ამჟამად განმანაწილებელ საკანში ჩამკეტი ფარები არ ფუნქციონირებენ.  გამფრქვევი სისტემის აღდგენითი სამუშაოების დაწყებამდე აუცილებელია აღნიშნული ფარების მოწყობა, რაც საშუალებას მოგვცემს აღდგენითი სამუშაოების ოპერატიულად და ხარისხიანად საწარმოებლად ვარეგულიროთ წყლის ნაკადის მიმართულებები განმანაწილებელი საკნიდან ჩამდინარე წყლის გამყვან რვა მილს შორის. ჩამკეტი ფარების მოწყობის მუშა პროექტის გრაფიკული ნაწილი იხ. დანართში(ჩამკეტი ფარი).
სამშენებლო-აღდგენით სამუშაოების ჩატარება შეთანხმებული უნდა იყოს დაცული ტერიტორიების სამმართველოსთან.

 
